

ԱՄՓՈՓԱԹԵՐԹ
«ՄԱՔՍԱՅԻՆ ՀՍԿՈՂՈՒԹՅԱՆ ԳՈՏԻՆԵՐՈՒՄ ՎԱՐՔԱԳԾԻ ՊԱՐՏԱԴԻՐ, ՆԵՐԱՌՅԱԼ ՄԱՔՍԱՅԻՆ ՀՍԿՈՂՈՒԹՅԱՆ ԳՈՏԻՆԵՐՈՒՄ ԱՆՁԱՆՑ ԵՎ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՏԵՂԱՇԱՐԺՄԱՆ ԿԱՆՈՆՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ էկոնոմիկայի նախարարություն
	01.02.2024թ.

	
	N  01/1557-2024

	Ի պատասխան Ձեր գրության՝ հայտնում ենք, որ «Մաքսային հսկողության գոտիներում վարքագծի պարտադիր, ներառյալ մաքսային հսկողության գոտիներում անձանց և տրանսպորտային միջոցների տեղաշարժման կանոնները սահմանելու մասին» ՀՀ կառավարության նախագծի վերաբերյալ առարկություններ և առաջարկություններ չունենք:
	Ընդունվել է


	2. ՀՀ ֆինանսների նախարարություն
	01.02.2024թ.

	
	N  01/1557-2024 

	Ս.թ. հունվարի 23-ի Ձեր թիվ 01/11-1/4191-2024 գրությամբ ներկայացված՝ Մաքսային հսկողության գոտիներում վարքագծի պարտադիր, ներառյալ մաքսային հսկողության գոտիներում անձանց և տրանսպորտային միջոցների տեղաշարժման կանոնները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծի 1-ին կետով հաստատվող հավելվածի 10-րդ կետի համաձայն՝ մաքսային գործառնությունների իրականացման ընթացքում և վայրում, մաքսային հսկողության ենթարկվող ապրանքների և տրանսպորտային միջոցների մոտակայքում ծխելը, ինչպես նաև այնպիսի գործողությունների իրականացումը, որոնք վտանգում են ապրանքներն ու տրանսպորտային միջոցները կամ ակնհայտորեն անհամապատասխան են իրավիճակին կամ գործընթացին, արգելվում է:
Սույն կետի վերաբերյալ առաջարկում ենք հստակեցնել, թե իրավական ինչ հետևանքներ կառաջացնի հավելվածի 10-րդ կետով նախատեսված պահանջները խախտելը:
	Չի ընդունվել
 Նախագծով նախատեսվող՝ մաքսային հսկողության գոտիներում վարքագծի պարտադիր կանոնների խախտման իրավական հետևանքները նախատեսված են Մաքսային կարգավորման մասին օրենքի 302․1-ին հոդվածով։


	3. ՀՀ արդարադատության նախարարություն
	26.02.2024թ.

	
	N  /27.3/7618-2024

	1. «Մաքսային հսկողության գոտիներում վարքագծի պարտադիր, ներառյալ մաքսային հսկողության գոտիներում անձանց և տրանսպորտային միջոցների տեղաշարժման կանոնները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանված հավելվածի (այսուհետ՝ հավելված) ողջ տեքստում անհրաժեշտ է վերանայել ապրանքների վերաբերյալ նախատեսված կարգավորումները՝ նկատի ունենալով Նախագծի նախաբանում հղում կատարված լիազորող նորմը, համաձայն որի՝ մաքսային հսկողության գոտիներին ներկայացվող տեխնիկական պահանջները և մաքսային հսկողության գոտիներում վարքագծի պարտադիր, ներառյալ մաքսային հսկողության գոտիներում անձանց և տրանսպորտային միջոցների տեղաշարժման կանոնները սահմանում է Կառավարությունը: 
2. Հավելվածի 3-րդ և 4-րդ կետերում առաջարկում ենք հստակեցնել, թե ինչ կարգով է իրականացվում մաքսային մարմինների պաշտոնատար անձանց հետ համաձայնեցումը:









3. Հավելվածի 8-րդ և 9-րդ կետերում առաջարկում ենք վերանայել «և (կամ)» ձևակերպումը և համապատասխանեցնել «Նորմատիվ իրավական ակտերի մասին» օրենքի 16-րդ հոդվածի պահանջներին:
4. Հավելվածի 10-րդ կետի համաձայն՝ մաքսային գործողությունների իրականացման ընթացքում և վայրում, մաքսային հսկողության ենթարկվող ապրանքների և տրանսպորտային միջոցների մոտակայքում ծխելը, ինչպես նաև այնպիսի գործողությունների իրականացումը, որոնք վտանգում են ապրանքներն ու տրանսպորտային միջոցները կամ ակնհայտորեն անհամապատասխան են իրավիճակին կամ գործընթացին, արգելվում է: Այս կապակցությամբ անհրաժեշտ է նկատի ունենալ «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 6-րդ հոդվածը, որով սահմանված է ծխախոտային արտադրատեսակների, ծխախոտային արտադրատեսակների փոխարինիչների (բացառությամբ բժշկական նպատակով օգտագործվող ծխախոտային արտադրատեսակների փոխարինիչների) օգտագործման արգելքը: Նկատի ունենալով, որ Հավելվածով նախատեսված արգելքը չի բխում նշված դրույթից՝ անհրաժեշտ է կարգավորումը վերանայել: Բացի այդ, «ակնհայտորեն անհամապատասխան են իրավիճակին կամ գործընթացին» ձևակերպումն որոշակի չէ, ուստի ունի հստակեցման կարիք:
	1. Ընդունվել է
 Նախագծից հանվել են  ապրանքների վերաբերյալ կարգավորումները:
 












2. Չի ընդունվել
 Նախագծի 3-րդ և 4-րդ կետերով նախատեսված դեպքերում մաքսային մարմինների պաշտոնատար անձանց հետ համաձայնեցումը կարող է իրականացվել ցանկացած եղանակով, ուստի հստակ կարգ սահմանելու անհրաժեշտությունը բացակայում է:
 Միաժամանակ, հարկ ենք համարում նշել, որ «Մաքսային կարգավորման մասին» ՀՀ օրենքով առկա են որևէ գործողության կատարումը մաքսային մարմինների հետ համաձայնեցնելու վերաբերյալ  կանոնակարգումներ, որոնցով ևս սահմանված չէ համաձայնեցման կարգը:  
3. Ընդունվել է
 Հավելվածի 8-րդ և 9-րդ կետերում «և (կամ)» շաղկապները փոխարինվել են «կամ» շաղկապով:


4. Մասամբ է ընդունվել
 «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի 2-րդ հոդվածի 1-ին մասի համաձայն ծխախոտային արտադրատեսակների, ծխախոտային արտադրատեսակների փոխարինիչների, բժշկական նպատակով օգտագործվող ծխախոտային արտադրատեսակի փոխարինիչների, ծխախոտային արտադրատեսակների նմանակների իրացումը, շրջանառությունը և օգտագործումը կարգավորվում են սույն օրենքով և նորմատիվ իրավական այլ ակտերով:
  Վերոնշյալ դրույթից հետևում է, որ ծխախոտային արտադրատեսակների, ծխախոտային արտադրատեսակների փոխարինիչների օգտագործման հետ կապված կանոնակարգումներ, այդ թվում` օգտագործման արգելք սահմանող, կարող են սահմանվել նաև այլ նորմատիվ իրավական ակտերով, ուստի հաշվի առնելով, որ Նախագծի 10-րդ կետով նախատեսված`  մաքսային հսկողության ենթարկվող ապրանքների և տրանսպորտային միջոցների մոտակայքում ծխելը արգելող դրույթը սահմանվում է նորմատիվ իրավական ակտով` որպես առանձին կանոն, հետևաբար այն վերանայելու անհրաժեշտությունը բացակայում է:
[bookmark: _GoBack] Նախագծի 10-րդ կետը խմբագրվել է և նշված կետից հանվել է «ինչպես նաև այնպիսի գործողությունների իրականացումը, որոնք վտանգում են ապրանքներն ու տրանսպորտային միջոցները կամ ակնհայտորեն անհամապատասխան են իրավիճակին կամ գործընթացին» ձևակերպումը:  



